
1. Կարգավորման ենթակա խնդիրը.

Որոշման ընդունման անհրաժեշտությունը պայմանավորված է Հայաստանի Հանրապետության պետական եկամուտների կոմիտեի «Մաքսային միասնական ավտոմատացված տեղեկատվական համակարգ»-ի (Այսուհետ՝ Համակարգ) անխափան և անընդհատ՝ 24/7 ռեժիմով աշխատանքն ապահովելու անհրաժեշտությամբ։

2. Ընթացիկ իրավիճակը և խնդիրները.

	«Մաքսային միասնական ավտոմատացված տեղեկատվական համակարգ»-ը հանդիսանում է արտաքին տնտեսական գործունեության վերաբերյալ տեղեկատվություն հավաքագրելու, մշակելու, վերլուծելու և պահպանելու ամբողջական էլեկտրոնային կառավարման համակարգ, որի միջոցով իրականացվում են մաքսային ոլորտի մի շարք կարևորագույն գործառույթներ։ Համակարգի 24/7 ռեժիմով աշխատանքը անհրաժեշտ է ինչպես Հայաստանի Հանրապետության գործարար միջավայրի, այնպես էլ ՀՀ պետական եկամուտների կոմիտեի արդյունավետ աշխատանքի համար։
Համակարգի սպասարկման աշխատանքների դադարեցումը կարող է խոչընդոտել ՀՀ տնտեսվարող սուբյեկտների գործունեությունը՝ հանգեցնելով մի շարք խնդիրների։
Համակարգի  շարունակական աշխատանքն ապահովելու նպատակով ՀՀ պետական եկամուտների կոմիտեի կողմից երկու անգամ կազմակերպվել են N  ՊԵԿ-ԲՄԽԾՁԲ-22/7 և ՊԵԿ-ՀԲՄԽԾՁԲ-23/2  ծածկագրերով գնման ընթացակարգեր։
· 2022 թվականի դեկտեմբերի 22-ին հայտարարված ՊԵԿ-ԲՄԽԾՁԲ-22/7 ծածկագրով գնման գործընթացը «Գնումների մասին» ՀՀ օրենքի 37-րդ հոդվածի 1-ին մասի 1-ին կետի հիման վրա հայտարարվել է չկայացած։ 
· 2023 թվականի մարտի 1-ին հայտարարված ՊԵԿ-ՀԲՄԽԾՁԲ-23/2  ծածկագրով գնման գործընթացի շրջանակներում ՀՀ Մրցակցության պաշտպանության հանձնաժողովի կողմից 2023 թվականի մայիսի 2-ի «Պետական եկամուտների կոմիտեի կողմից տնտեսական մրցակցության բնագավառում իրավախախտման վերաբերյալ վարույթ հարուցելու մասին» թիվ 200-Ա որոշմամբ հարուցվել է թիվ ՀԳ-01658/23 վարույթը։ Հանձնաժողովի 2023 թվականի հունիսի 6-ի «Պետական եկամուտների կոմիտեի նկատմամբ պատասխանատվության միջոց կիրառելու մասին» թիվ 261-Ա որոշման հիման վրա գնահատող հանձնաժողովը ՊԵԿ-ՀԲՄԽԾՁԲ-23/2 ծածկարով գնման ընթացակարգը հայտատարել է չկայացած՝ համաձայն «Գնումների մասին» ՀՀ օրենքի 37-րդ հոդվածի 4-րդ մասի։

Համակարգի անդադար և անխափան ռեժիմով աշխատանքն ապահովելու համար 2022 թվականի մարտի 7-ին «Դանիամ» ՍՊ ընկերության հետ կնքված N ՊԵԿ-ԷԱՃԾՁԲ-22/2-1 ծածկագրով պայմանագրի ժամկետն արդեն իսկ երկարաձգվել է 30 օրացուցային օրով՝ մինչև 2023 թվականի ապրիլի 6-ը։ Սակայն հաշվի առնելով այն հանգամանքը, որ նոր գնման պայմանագիր դեռևս առկա չէ՝ անհրաժեշտ է N ՊԵԿ-ԷԱՃԾՁԲ-22/2-1 ծածկագրով պայմանագրում կատարել ծավալների ավելացում՝ պայմանագրի գնի մինչև երեսուներեք տոկոսի չափով (լրացուցիչ ծառայությունների մատուցման ժամկետ սահմանելով 120 օրացուցային օր)՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ կետի պահանջները։ 
Հատկանշական է նաև այն հանգամանքը, որ N ՊԵԿ-ԷԱՃԾՁԲ-22/2-1 ծածկագրով պայմանագրի գինը զգալիորեն ցածր է նոր հայտարարվող գնման գործընթացի նախահաշվային գնից։

3. Կարգավորման նպատակը և բնույթը.

Որոշման ընդունման նպատակն է ապահովել Համակարգի անխափան և շարունակական աշխատանքը` մինչև սպասարկման ծառայությունների գնման նոր պայմանագրի կնքումը:

4. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության պետական եկամուտների կոմիտեի կողմից: 

5. Ակնկալվող արդյունք.

Նախագծի ընդունումը կապահովի ՀՀ պետական եկամուտների կոմիտեի «Մաքսային միասնական ավտոմատացված տեղեկատվական համակարգ»-ի աշխատանքը և ՀՀ տնտեսվարող սուբյեկտների գործունեությունը։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 2021 թվականի նոյեմբերի 18-ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021-2026 ԹՎԱԿԱՆՆԵՐԻ ԳՈՐԾՈՒ-ՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» թիվ 1902-Լ որոշում
Հավելված 1 - «Պետական եկամուտների կոմիտե» բաժին 
1.8 կետ - «Էլեկտրոնային կառավարման համակարգերի հնարավորությունների հզորացում և կատարելագործում»։

7. Պետական բյուջեի եկամուտներում և ծախսերում սպասվելիք փոփոխությունների վերաբերյալ.

Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

